
U delegaciji su bili i ministar finansija Crne Gore dr. Radoje Žugić, te ministar energije, industrije i
rudarstva u Vladi FBiH Erdal Trhulj. 
Zajednički je konstatovano da je regionalna saradnja u oblasti ekonomije i biznisa bitna
pretpostavka ukupnog razvoja, te da je to jedan od temeljnih preduslova za stabilizaciju ukupnih
odnosa među zemljama u ovom dijelu Evrope.
Predsjedavajući Predsjedništva BiH Bakir Izetbegović istakao je da su lideri u oblasti biznisa prvi
prepoznali važnost regionalnog povezivanja i uspostave odnosa koji afirmišu sposobnost, kvalitet i
konkurentnost, kao i konkretne ideje i projekte kojima će kompanijama iz zemalja regije biti
omogućen zajednički nastup na zahtjevnim svjetskim tržištima.
Predsjedavajući Izetbegović čestitao je laureatima i dao podršku organizatorima i učesnicima ove
manifestacije, zaželjevši im uspjeh u daljem radu na promociji biznisa i jačanju regionalne
saradnje.  

